
Villrein 
Det har vore eit stort fokus på villrein i arbeidet med rullering av KPA. Bakgrunnen for framlegg til 
tiltak for å ta omsyn til villreinen i KPA er mellom anna bygd på arbeidet med kvalitetsnormen, 
arbeidet med tiltaksplanane, arbeidet med felles sti- og løypeplan for Hardangervidda og 
framlegg til rapport frå Ad-hoc utvalet med mandat «Med heimel i kommunelova § 5-7 blir det 
oppretta eit Ad-hoc utval med mandat til å kome med framlegg til soner der ferdselen blir 
regulert eller innskrenka, for å betre villreinens levekår på Vinje sin del av Hardangervidda.»  

 
Rapporten til ad-hoc utvalet vart handsama 18.06.2025 og framlegget er no på høyring: 
Framlegg til ferdselssoner for å betre levekår til villreinen - VINJE KOMMUNE.  
 

 

Det ligg klare forventingar til at kommunane innarbeidar framlegg til tiltak i sine overordna 
planar. Administrasjonen har gjort eit forsøk på å innarbeide resultat og signal frå desse 
prosessane inn i arealdelen. 

Tiltak som blir lagt inn i felles sti– og løypelan for Hardangervidda vil ikkje vere juridisk bindande, 
administrasjonen erfarer også at tiltaksplanarbeidet i fyrste omgang er basert på stor grad av 
frivilligheit (ut i frå signal frå andre tiltaksplanar som er utarbeidd). Ved å inkludere desse tiltaka i 
KPA, gjer me dei juridisk bindande og har høve til å følge dei opp. 

Konkrete tiltak som ligg i planframlegget med omsyn til villrein 

• Soner med forbod mot overnatting utomhus langs Kvenna. Det er populært å padle 
Kvenna, og ferdselen her har auka gjennom fleire år. Kvenna er i utgangspunktet ei 
naturleg barriere for villreinen, og turistar som overnattar langs Kvenna kan forsterke 
barriereeffekten slik at reinene slit med å krysse Kvenna. I tråd med framlegg til rapport 
frå Ad-hoc utvalet og arbeid med sti- og løypeplan for Hardangervidda er det langt inn 
soner ved viktige kryssingspunkt (trekksoner) langs Kvenna og ved Gjuvsjåen med forbod 
for overnatting utomhus. Det vil framleis vere høve til å padle Kvenna, men overnatting 
må skje langs vatn på strekningen (der kan ikkje reinen krysse). 

• LNF-føremålet er delt i «vanleg LNF» og LNF med omsyn til villrein (LNF 2). Føresegnene i 
sone LNF2 er strengare. 

• Det er framlegg om ei sone frå Bitdalen til Songa med ferdselsrestriksjonar i tidsrommet 
20. april – 15. juni av omsyn til viktig kalvings- og oppvekstområde for villrein. Det er lagt 
inn unntak for stadbunden næring (bygningar/aktivitet som det av omsyn til gardsdrifta 
er naudsynt å ha/gjennomføre på staden). Avgrensinga for sona er laga med 
utgangspunkt i villreinens bruk av området dei siste ti-åra og viktige fokusområdet og 
influensområde frå arbeidet med kvalitetsnormen. 

• Det er lagt inn framlegg om at vegar som enkelt leiar folk inn i villreinområde skal haldast 
stengt for allmenn ferdsel fram til 15. juni (Songavegen, Vådalen, Kromvikivegen, 
Bordalsvegen og Stokketjønnvegen, i tillegg vart vegen til Farastadtippen/Ørneredet lagt 
til i 1. gongs handsaminga i kommunestyret). Også her er det unntak for stadbunden 
næring. Det har kome merknader på at Stokketjønnvegen ikkje bør stengast fram til 15. 
juni då det ikkje er eit kalvingsområde, og det vil bli vurdert til 2. gongs handsaming.  

https://villrein.no/kvalitetsnorm/
https://villrein.no/tiltaksplaner/
https://bfk.no/tjenester/planlegging/regional-planlegging/gjeldende-regionale-planer/felles-sti-og-loypeplan-for-hardangervidda.185953.aspx
https://www.vinje.kommune.no/tenester/planar-og-hoyringar/planar-under-arbeid---kunngjering-hoyring/planar-pa-hoyring-og-offentleg-ettersyn/arkiv-for-planar-pa-hoyring-og-offentlig-ettersyn/2025-07-01-framlegg-til-ferdselssoner-for-a-betre-levekar-til-villreinen


• Utfartsparkeringa til SVV ved Stokketjønn vert stengt for allmenn ferdsel og kun til bruk 
for hyttefeltet og Karten fjellkyrkje. Parkeringsutfordringane til dette hyttefeltet har vore 
tema i kommunen i mange år. Det har vore ynskje om å brøyte Stokketjønnvegen 
vinterstid. Dette la kommunen ned eit forbod mot i 2022, i påvente av ei avklaring i 
arealdelen. I møte med villreinnemnd og villreinsenter rår dei sterkt i frå å brøyte 
Stokketjønnvegen vinterstid. Brøyting av vegen kan opplevast som ei barriere for reinen, 
og vinterbrøytt veg kan føre til auka bruk av hyttene i eit særleg sårbart område. I KPA vert 
det lagt opp til at vinterparkering til Stokketjønn skal skje på dagens parkering, 
parkeringa til SVV og på Stokketjønn seter. 

Plan- og bygningslova § 11-11 nr 6 gjev kommunen adgang til å regulere ferdsel i område med 
særskilte verneomsyn. I Ot.prp. nr 32 (2007-2008) side 224-225 er kalvingsområde for villrein 
trekt fram som eit eksempel på eit slikt område der denne paragrafen kan nyttast. Likevel er det 
litt nybrottsarbeid, særleg når det gjeld områda langs Kvenna som ligg innanfor verneområdet 
for Nasjonalparken. Kommunedirektøren meiner dette er viktige og naudsynte tiltak for 
villreinen. Dersom framlegg til arealdel vert lagt ut til høyring og offentleg ettersyn med 
føreslegne tiltak – vil kommunen kunne få viktige innspel og attendemeldingar på framlegg til 
tiltak og planframlegget kan justerast ved behov, før andre gongs handsaming. 

 

Føreslege ferdselsforbodområde: 

 

 


